
Vendim i Këshillit të Mediave të Shkruara të Kosovës ndaj 

ankesës së Donika Gërvalla-Schwarz kundër Demokracia.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 maj 2023, shqyrtoi ankesën e dërguar nga 

Donika Gërvalla-Schwarz kundër Demokracia.com lidhur me 

publikimin e shkrimit me titull “DOKUMENT Konsulli i emëruar 

jashtëligjshëm nga Donika Gërvalla kalon me “pesëshe” në 

MPJD”, dhe mori këtë 

- Ankesa miratohet. 

 

 

 

 

 

 



 

 

                      

                      A R S Y E T I M I 

 

 

Media ka publikuar një lajm me titull “DOKUMENT Konsulli i 

emëruar jashtëligjshëm nga Donika Gërvalla kalon me “pesëshe” 

në MPJD”, me pretendimin se artikulli bije në kundërshtim me 

kapitullin II (raportimi i së vërtetës) dhe IV (e drejta për 

t’u përgjigjur) të Kodit të Mediave.  

  

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

afatshme. 

  

Pas leximit të ankesës KMShK gjen se ankesa është e bazuar. 

Pra miratohet. 

 

Media tek raportimi i së vërtetës nuk ka përmbushur kriteret 

e Kodit të Mediave, pasi që pa asnjë dokument ka konstatuar 

se x personi është vendosur apo graduar kundërligjshëm. Media 

nuk ka arritur që para publikut të paraqes provat dhe dëshmitë 

që tregojnë se x personi është kundërligjshëm i vendosur në 

pozitën e caktuar dhe se kundërligjshmërinë e tij e ka 

vërtetuar ndonjë institucion gjyqësor apo trup inspektues.  

 

Në lidhje me mos dhënien e mundësisë për tu përgjigjur, KMShK 

afirmon Kodin e Mediave përkatësisht kapitullin IV (e drejta 

për t’u përgjigjur), ku në mënyrë shumë të qartë kërkohet nga 

mediat që për çdo rast kur ka çështje kontraverse të marrin 

opinion e palës tjetër. Në rastin konkret media ka pasë 

mundësi që t’i drejtohet zyrës për informim brenda MPJD dhe 

apo drejtpërdrejt stafit të ankueses.   

 

 

 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


